
Pengenalan

Komupikasi ialah satu infrastruktur yang
penting dalam proses pembangunan. Malahan
xomunikasi dan pembangunan mempunyai satu
hubungan vyang bersifat simbiotik di mana
“sach feeds upon, stimulates and nourishes
each other” justeru dalam rancangan-rancangan
pembangunan “a sustained and expanding
communications component” adalah  pertu
{Feliciano 1974:1-2).

Salah satu aspek komunikasi yang sering
dikaitkan dengan hal ini ialah penyiaran. Di sini
penyiaran dikonsepsikan sebagai komunikasi
meialui media radio dan televisyen — dua pen-
ciptaan yang menjadi fenomena sosial semenjak
kemunculan mereka pada awal abad ini. Kedua-
dua alat ini dikatakan mempunyai peranan
utama dalam mempercepatkan proses mogeni-
sasi dan pembangunan sesebuah negara. Ini ada-
lah jelas kerana radic dan televisyen merupakar
jentera penyampai informasi dari pihak peran-
cang pembangunan kepada pihak yang meneri-
ma pembangunan, iaitu masyarakat am. Penvyia-
ran juga, terutamanya radio, dapat mengatasi
masalah geografis dan butahuruf kerana ke-
bolehannya menjangkau lautan dan gunung
untuk menemui berjuta orang dengan serta
merta dan cepat. Peranan penyiaran datam
pembangunan ini lebih dirasai di negara-negara
yang mana kawasan pendalamannya masih
kekurangan fasilitas perhubungan fizikal dan
taraf kenathuruf di kalangan penduduk desa
masih lagi rendah. Hakikat ini dapat dilihat
dengan ketara di negara-negara sedang mem-
bangun, seperti di negara-negara ASEAN.

Media massa dan pembangunan : satu pengamat-
an teoritis

Sepelum kita meneliti akan tajuk sebenar
penulisan ini, elok kiranya kita meneliti ter-
tebih dahulu serba sedikit pengamatan teoritis
mengenai media massa, termasuk media penyiar-
an, dan peranannya sebagai input pembangun-
an, untuk titik mula perbincangan ini.

Secara teoritis, peranan penyiaran dalam
pembangunan negara dilihat dan dianalisa me-
izlui pengkonsepsian luas media massa. Radio
dan televisyen, dua komponen utama penyiar-
an, digolongkan sebagai bentuk-bentuk vyang
terdapat dalam saluran komunikasi media
massa.

Peranan media massa, termasuk media
penyiaran, dalam pembangunan negara lahir
dari pendapat yang mempercayai bahawa manu-
sia boleh dipengaruhi dan dibujuk melatui mesej
yang datangnya dari media massa. Media diper-
cayai berperanan untuk mengujudkan satu
kesedaran tentang modenisasi dan pembangun-
an di kalangan sistem penerimanya. Dalam erti-
kata tain, media dilihat sebagai “the sociopsy
chological bricks of nation-building” (Katz &
Wedell, 1978:20}.

Para pengkaji komunikasi, seperti Lerner,
Schramm dan Rogers, memberikan fungsi yang
dramatics kepada sistem media massa sebagai
pendorong utama dalam proses pembangunan
negara. Misalnya, Lerner dengan {antang
mengaitkan manusia yang moden dengart pen-
dedahan kepada media. Tesis yang disarankan
aleh Lerner berpunca dari pengkonsepsiannya

[ *Beliau sekarang sedang melanjutkan pelajarannya keperingkat Sarjana di Universiti Iilinois, U.S.A.]



bahawa pembangunan negara itu tercapai apa- an ini akan bertambah dengan adanya pende-

bila masyarakat tradisional menjadi masyarakat dahan yang kian bertambah oleh media massa.
yang giat menyertai aktiviti politik dan ekono- Secara daigramatik, saranan Lermer adalah
mi negara. Lerner menyatakan bahawa penyerta- seperti berikut:

Urbanisasi ————— 2 Literasi —————— Pendedzhan Media ————> Penyertaan
Lerner juga menegaskan bahawa pendedahan kepada media juga boleh manaikkan taraf

kenalhuruf masyarakat tradisional :
Urhanisasi

Penvyertaan / Literasi
(\MEdia /

Jadi saranan Lerner ini mengaitkan empat perubshan dan pembaharuan. Dalam hal ini,
pembolehubah wujudulu, jaitu urbanisasi, lite- mereka mengemukakan lima tahap psikologis
rasi, pendedahan media dan penyertaan kepada penerimaan sesuatu pembaharuan: kesedaran,
pembolehubah akibat [consequent variable), ia- minat, percubaan, penilaian dan penerimaan.
itu pembangunan dan modenisasi. Teori Lerner Kajiankajian empiri menunjukkan bahawa
ini adalah diasaskan dari pendapat bahawa media massa memainkan peranan di tahap
media penyiaran dapat memperkembangkan pertama dan kedua. Walau bagaimanapun media
penyertaan psikologis atau dariah “empathy” massa tidak boleh bertindak bersendirian;
seseorang individu. Dengan ini, seseorang itu media massa hanyalah pembantu lelain jenis
mampu  mempersepsikan keperluan-keperluan komunikasi, khususnya komunikasi prasemuka,
sosial, politik dan teknikal yang tiada terdapat untuk  mengujudkan pembangunan. Media
di persekitaran masakininya. Dengan melihat massa hanya boleh menimbulkan kesedaran dan
apa yang wujud dalam persekitaran orang lain, minat di kalangan penerimanya.

kita akan sedar akan apa yang tidak wujud

2 : ) Rogers memberikan peranan ‘magic” ke-
dalam persekitaran kita, Justeru radic dan tefe-

pada keupayaan media massa dalam pemban-

visyen yang kemampuan memperlihatkan dunia gunan, melalui formula ‘Magrc Muitiplier’. Pem-
luar dari persekitaran kita, dapat meninggikan bolehubah-pembolehubah wujudulu, iaitu lite-
psychic mobility kita, lantaran bertindak se- rasi, pelajaran, status sosial, umur dan kekosmo-
bagai faktor yang memotivasikan kita ke arah politanan, bila didedahkan kepada media massa
pembangunan. akan memunculkan pembolehubah-pemboien-
Di samping Lerer, Schramm dan Rogers ubah akibat, iaitu empathy, motivasi pencapal-
juga lantang memperkatakan tentang peranan an, aspirasi pelajaran dan pekerjaan serta ke-
media massa dalam pembangunan negara. inovatifan rumah tangga dan pertanian, di mana
Mereka menyarankan bahawa pembangunan itu kesemuanya adalah prerequisites pembangunan,
berlaky apabila masyarakat mahu menerima (sila rujuk daigram di bawah):
Permbolehubah Wujudulu Pembolehubah Tengah Pembolehubah Akibat
Literasi Motivasi Pencapaian
Pelajaran Aspirasi Pelajaran & Kerja
Status Sosial Penqedahan Keinovatifan Rumah
Umur Media Tangga & Pertanian

Kekosmopolitanan Empathy
MAGIC MULTIPLIER: FORMULA ROGERS

Apabila kita meneliti pengamatan teoritis
yang diberikan, kita dapati para pengkaji komu-
nikasi sebenarnya bersependapat bahawa komu-
nikasi melalui media massa, termasuk radio dan
televisyen, berkeupayaan mengujudkan satu
iklim yang sesuai untuk kemasukan unsur-unsur
pembangunan. Ini adalah kerana media penyiar-
an merupakan jentera informasi dan informasi
pula ialah satu prasyarat dan prasarana yang
perlu dalam usaha pembangunan sesebuah
negara. Informasi memberitahu dan mengisi
kekosongan pengetahuan seseorang. Dan bila
seseorang itu sudah diberitahu, satu reaksi akan
timbul  daripadanya; lazimnya, manusia
memang bertindak kepada informasi. Maka
bertitik tolak dari sinilah, para pengkaji sains
sosial mengemukakan saranan bahawa media
penyiaran sememangnya berfungsi sebagai alat
yang menvyedarkan penduduk sesebuah negara
tentang pembangunan,

Dari saranan-saranan yang dibuat oleh
ahli-ahli teori, kita heralih pula kepada amalan-
amalan yang dibuat oleh para pengamal media,
khususnya para penyiar. Sejauh  manakah
pemutus-pemutus polisi dan penyiar-penyiar di
negara-negara ASEAN menerima dan memper-
cayai saranan-saranan vyang dikemukakan
sarjana-sarjana tadi tentang kebolehan penvyiar-
an untuk memainkan peranan dalam pemban-
gunan negara?

ASEAN : Polisi penyiaran

Di peringkat serantau, kesedaran tentang
potensi media penyiaran untuk membantu
proses pembangunan adalah jelas dalam kegiat
an-kegiatan ASEAN. :

ASEAN dilahirkan melalui perisytiharan
Dekiarasi Bangkok pada 8 Ogos 1967, di mana
lima buah negara di rantau Asia Tenggara, iaitu
Malaysia, Singapura, Indonesia, Thailand and
Filipina, bergabung dalam satu pakatan kerja-
sama serantau. Antara tujuan utama penubuhan
ASEAN ialah untuk “mempercepatkan pertum-
buhan ekonomi, kemajuan sosial dan perkem-
bangan kebudayaan melalui usaha bersama di

45

dalam semangat persamaan kerjasama bagi
mempertequhkan landasan ke arah kemakmur-
an bagi masyarakat Asia Tenggara.” Untuk
mencapai hasrat pembangunan ini, beberapa
aktiviti dan tindakan kerjasama dijalankan,
termasuklah “rancangan-rancangan televisyen
dan radio ...” (SEADAG 1967: 1-2).

Ungkapan ity menunjukkan betapa pe-
mutus-pemutus dasar di negara-negara kawasan
ASEAN mengambit kira dan imemberikan per-
hatian wajar terhadap peranan penyiaran dalam
pembangunan negara masing-mastng. Malahan
penyiaran kini merupakan satu komponen
dalam pgrancangan pembangunan dan disokong-
bantu dengan imaginasi serta tenaga-tenaga
profesyenal dalam projek-projek pembangunan
yang diusahakan. Media penyiaran di negara-
negara ASEAN kini bukan setakat menjadi
media hiburan semata-mata, tetapi juga sebagai
alat yang mendifusikan dan menyebarkan
mesej-mesej pembangunan.

Negara-negara di kawasan ASEAN juga
berkeuntungan kerana menjadi anggota Persatu-
an Penyiaran Asia atau ABU. Melalui ABU,
negara-negara ASEAN dirangkaikan dalam satu
usaha Toncerted” di peringkat serantau bagi
meluaskan penggunaan media penyiaran untuk
tujuan pembangunan. Salah satu resolusi yang
diluluskan dalam persidangan-persidangan ABU
iatah penyiar-penyiar di Asia akan lebih mem:-
pergiatkan lagi usaha mereka untuk menggalak-
kan atau mengemukakan meialui radio dan
televisyen berkenaan dengan persefahaman dan
muhibbah di kalangan rakvat di kawasan ter-
sebut. Oleh itu ABU mempunyai kod penvyiar-
annya yang tersendiri, yang antara lain bertuju-
an untuk menghormati hak asasi manusia,
menggalakkan perkembangan kemajuan peiajar-
an dan kebudayaan serta menggalakkan kehar-
maonian antarabangsa, toleransi agama dan per-
sefahaman antarabangsa (Hashim Amir Hamzah
1979), Jadi jelaslah betapa negarategara di
kawasan ASEAN mengambil berat dan menye-
dari akan peranan yang boleh dimainkan oleh
penyiaran sebagai penyebar informasi untuk
memupuk perpaduan kebangsaan dan pertum-



buhan sosioekonomi dan seterusnya memper-
capatkan dan membantu usaha membangunkan
negara masing-masing.

Untuk meneliti dengan lebih ianjut tentang
kesedaran ini, elok kiranya kita tinjau keadaan
yang berlaku di kelimalima negara anggota
ASEAN ini. Rataratanya kita dapat mengata-
kan bahawa media penyiaran di negara-negara
ini diatur dalam satu bentuk sistem yang ter-
sendiri demi untuk memenuhi kehendak-ke-
hendak pembangunan negara masing-masing.

Republik Filipina

Republik Filipina merupakan gugusan
pulau-pulau sebanyak ebth kurang 7,100 buah
semuanya. Jadi dari sudut geografisnya,
Republik ini mengalami keterpisahan fizikai. Ini
ditambah jagi dengan bentuk rmuka bumi yang
bergunung-ganang, berbukit-bukau dan sebagai-
nya. Sifat fizika}l sebegini menimbulkan masalah
perhubungan dan komunikasi yang sukar
diatasi.

Megara ini juga telah melalui beberapa
tahap penjajahan sebagaimana yang selatu di-
alami oleh negaranegara vang baru muncul.
Filipina pernah dijajah oleh Sepanyoi selama
lebih 300 tahun, oleh Amerika Syarikat selama
lebih kurang setengah abad, pernah menjadi ahli
Commonweaith untuk selama sepuluh tahun
dan kini sehagai sebuah negara yang merdeka.
Tiap-tiap tahap sejarah ini telah mencipta satu
set pengaruh yang berbeda-beda terhadap corak
budayanya. Justeru Filipina sehingga hari ini,
masih mengalami masalah penyatuan ataupun
integrasi budaya.

Sehubungen dengan masalah  integrasi
budaya ialah masalah perpaduan kebangsaan
vang disebabkan ofeh kependudukan yang ter-
diri dari pelbagai etnik, bahasa dan ugama.
Kumpulan mineriti yang ujud merupakan
kumpulan pendesak yang menghasilkan ketidak-
stabilan politik di negara ini. Stratifikasi dalam

masyarakat Filipina juga mengakibatkan masa-
lah perpaduan. Kedudukan masyarakat yang
berklasklas ini juga menambahkan masaiah
ekonomi kerana timbulnya hubungan yang
dieksploitasi dan yang mengeksploitasi. Rata-
ratanya apa yang dihadapi italah masalah per-
tambahan pengharapan dan pemenuhan peng-
harapan yang terhad. Dr. V.B. Valdepenas
telah menunjukkan realiti tentang ekonomi
Filipina di mana beliau sebutkan sebagai
“Eiliping Harvest of Shame”. Beliau menyata-
kan ekonomi Filipina telah menimbulkan satu
budaya kemiskinan yang akan menjadi “@ way
of life” bagi 70 peratus penduduknya (Gorospe
& Deuts 1973:xvi).

Kerajaan Marcos menyedari masalah-masa-
lah ini justeru merangka beberapa strategi yang
keseluruhannya memerlukan penglibatan total
rakyat secara bersungguh-sungguh. Dalam hal
ini, media penyiaran di peringkat kebangsaan
dan daerah diberikan peranan yang penting,
apatah lagi, radio yang dapat melintasi halang-
an-halangan fizikal dan geografis di negara yang
berpulau-pufau ini.

Sejarah penyiaran di  Republik Filipina
permula dalam tahun 1922 bila tertubuhnya
tiga stesyen kecil di Manila. Setelah itu penyiar-
an di Filipina bertukar milik dan kawalan ada-
lah mengikut dasar-dasar tuan-tuan penjajah.
Pada awainya, media penyiaran di Filipina
gagal mengatasi masalah-masalah negara yang
rumit tadi, malahan febih menambah-burukkan
keadaan.

Apabila Marcos dipitih sebagai Presiden
dafam tahun 1969, polisi kawalan bentuk
oligarki terhadap media massa diperkenalkan.
Pelbagal usaha telah dibuat untuk membaiki
keadaan dan kedudukan media penyiaran
ketika itu. Pihak pemerintah semakin hari
semakin sedar akan peranan yang dapat dimain-
kan oleh penyiaran untuk membentuk
mengurangkan masalazh-masalah negara dan
mengarah rakyat untuk menyertai kempen-
kempen pembangunan negara yang dirancang-
kan pemerintah.

Dalam tahun 1974, penvyiaran Filipina



ditetakkan di bawah Jabatan Penerangan Awam.
Ini membolehkan kerajaan menggunakan media
penyiaran sebagai satu saluran guna menyam-
paikan informasi untuk menyokong usaha
pembangunan yang dijalankan. Di bawah Biro
Penyiaran, satu organisasi yang dikenali sebagai
LINK diberi tugas sebagai penyelaras program-
program pembangunan, yang dikeluarkan me-
lalui radio dan televisyen.

Bagi tujuan memupuk perpaduan dan inte-
grasi budaya dan etnik di Republik ini, rancang-
an-rancangan media penyiarannya banyak me-
muatkan propaganda dengan cara selitan ucap-
an ucapan presiden atau penerapan sebarang hal
yang rasmi dan berkaitan dengan perpaduan
negara. Pemerintah Filipina juga menyedart
bahawa perasaan cintakan tanah air perlu di-
semal semasa rakyatnya masih diperingkat
“tebung” supaya arah pembangunan negara
akan terjamin. Oleh itu, unsur-unsur budaya
dan pengetahuan menjadi fnput penting dalam
usaha ini. O sini media penyiaran turut me-
mainkan peranannya dalam memajukan unsur-
unsur ini kepada ‘the future Filinino citizens’
melalui siaran radio pendidikan ke sekolah-
sekolah,

Bagi tujuan meluputkan “Filipino Harvest
of Shame” dan membantu pertumbuhan
ekonomi desa dan pertanian, media penyiaran
di  Filipina ftidak ketihggalan memainkan
peranannya. Sekali dalam semingga satu forum
mengenai isu-isu ‘grassroot’ disiarkan melalui
radic dan televisyen. Setiap awal pag pula,
diperdengarkan topik-topik pembangunan, ter-
utamanya dalam sektor pertanian. Lebih khusus
dan lengkap lagi ialah rancangan ‘Rural Develop-
ment information Program’ yang dikendalikan
oleh Jabatan Penerangan Awam melalui radio
Filipina. Rancangan ini adalah khusus untuk
membangunkan masyarakat desa melalui pene-
rangan supaya mereka mengeksploitasikan
punca-punca keluaran yang ada di persekitaran
mereka supaya pembangunan sosicekonomi
mereka akan lebih terjamin. Siaran ini juga
adalah bertujuan untuk mengubah sikap pen-
duduk desa supaya mereka sedar tentang
kepentingan pembangunan.

Namun begitu adalah sukar untuk meng-
ukur sejauh mana herkesannya media penyiaran
dalam memainkan peranannya untuk menyedar-
kan masyarakat Filipina tentang perubahan dan
pembangunan. Ini adalah kerana kurangnya
atau tiadanya Kkajian yang dibuat setakat ini.
Walau bagaimanapun, satu kajian yang dibuat
dalam tahun 1973 menunjukkan 60 peratus
penduduk desa di Republic Filipina menerima
penerangan dari kerajaan meialui radio. Malah-
an, di Filipina hari ini, alat komunikasi yang
paling elektif untuk mencapai penduduk-
penduduk desa ialah radio. Charlie Agatep
memberikan empat sebab menyokong hakikat
ini: i) radio berkebolehan mengatasi jurang
butahuruf; i} radio banyak dimiliki oleh pen-
duduk desa; iii) radio ialah saluran komunikasi
yang segera dan cepat dan iv} radio boleh mem-
buat siaran daerah yang menggunakan bahasa
daerah, justeru berkesan kepada penduduk
setempat (Paredes 1976:195).

Sebagai rumusan, media penyiaran di
Filipina membantu usaha pembangunan negara
dalam ertikata ianya dapat mentatasi beberapa
halangan fizikal dan geografis di negara itu dan
isi kandungannya pula dirangka khas untuk
memberikan informasi pembangunan, terutama-
nya pembangunan desa, dan propaganda-pro-
paganda perpaduan. Penyiaran di Filipina
mungkin berjaya memberikan kesedaran fter-
hadap keinginan untuk membantun, tetapi
setakat mana keberkesanan peranannyz dalam
pembangunan Filipina masih menjadi tanda-
tanvya,

Republik Singapura

Singapura ialah sebuah negara republik
yahg baharu merdeka. Dari segi geografis dan
fizikal, Republik ini ialah sebuah pulau kecil
vang terletak di selatan Semenanjung Malaysia
dan tidak mempunyai sifatsifat muka bumi
yang holeh menjadi halangan besar kepada per-
hubungan dan komunikasi. la adalah sebuah
negara kecil vang lebih dikenali sebagai sebuah
pelaburan.

Sejarah yang dilalui oleh Singapura adalah
tidak begitu berbeda dari Malaysia kerana pada
suatu ketika dalam sejarah, ianya pernah di-



golongkan sebagai sebuah jajahan di Semenan-
jung Tanah Melayu {Malaya). Bermula sebagai
sebuah bandar pelabuhan, Singapura kini ialah
sebuah negara pelabuhan yang makmur dan
boleh dikatakan paling sibuk di rantau ini, Dari
sudut politik, Singapura adalah agak mantap
dan bersisiernkan satu parti {People’s Actian
Party). Dari segi kependudukan pula, Singapura
jalah sebush negara ‘multi-sthnic’, yang mana
bilangan majoriti  adalah kumpulan etnik
Tionghua, Arah pembangunan Singapura ialah
terhadap urbanisasi dan industrialisasi. Dalam
usaha menuju ke arah ini, Singapura mengalami
beberapa masalah dasar. Antara yang utama
ialah masalah kesesakan penduduk, bilangan
penduduk muda yang ramai, dan beberapa
masalah kaitan atau ikutan dari struktur kepen-
dudukan negara. Oleh itu, aniara itern-item
yang diberi keutamaan dalam objektif pemban-
gunan Republik ini ialah penanaman nilai-nilai
baru bersesuaian dengan hala urbanisasi dan
industrialisasi negara, pendidikan moral pen-
duduk-penduduk muda serta pembangkitan
kesedaran sivik di kalangan penduduk negara
supayva sumbersumber negara yang terhad
dapat digunakan dengan jimat. Apakah peranan
penyiaran di Singapura dalam membantu
Kerajaan menyampaikan kepada serta menye-
darkan rakyatnya tentang isu-isu pembangunan
yang diberikan keutamaan ini?

Sejarah penyiaran di Republik Singapura
bermula sealiran dengan Malaysia. Setelah
terpisahnya Singapura dari Malaysia dalam
tahun 1963, Radio Televisyen Singapura {RTS)
tertubuh di bawah kendalian Jabatan Penvyiar-
an, Kementerian Kebudayaan Singapura.
Rancangan-rancangan RTS adalah tertumpu
untuk membentuk perasaan kerjasama dan ber-
timbang rasa antara kaum hagi mewujudkan
satu komuniti yang padu supaya pem bangunan
negara dapat berjalan dengan licin.

Satu daripada keistimewaan RTS ialah ia
amat mengambil berat tentang pembangunan
moral, sivik dan mental masyarakat Singapura.
Ini adalah sejajar dengan matlamat pembangun-
an negara yang dirangka pemerintah. Sebagai
contoh ialah rancangan-rancangan selitan ber-
corak kapsul yang berupa nyanyian ala jingle

yang sering berkumandang di Radio Singapura.
Jingle ini sebenarnya adalah kempen-kempen
tertentu yang bertujuan menyedarkan masyara-
kat Singapura tentang sesuatu perkara, umpama-
nya kempesn " Jagalah Kebersinan Bandar
Singapura” dan kempen “ Jimatkan Air”.
Kempen-kempen seperti ini adatah penting
kerana kebersihan bandar merupakan satu tarik-
an kepada pelancung-pelancung {perusahaan
pelancungan adalah satu sumber pendapatan
yang dianggap penting di Singapura}; dan air
pula ialah satu komodit yang terhad di
Singapura, malahan ianya amat bergantung ke-
pada negeri Johor. Justeru kempen-kempen
sepecti ini, di samping dapat menyedarkan
perasaan sivik dan maral rakyat Singapura, juga
dapat membantu partumbuhan gkonomi negara
secara tidak langsung.

Salah satu dasar Kerajaan Singapura untuk
tujuan pendidikan moral rakyatnya ialah tidak
menggalakkan beberapa perkara sepert: hippis-
me, kerganasan, seks, dadah dan soal-soal sensitif
yang menyentuh agama dan bangsa. Justeru
penapisan uniuk vancarigan-rancangan RTS
mengambil Kira tentang dasar dan peraturan ini.
Sebagai contoh, Stesyen Rediffusion tebih
banyak menyiarkan rancangan dari luar negeri
dari rancanhgan tempatan. Di sini, Jabatan
Penyiaran Singapura menjadi badan penapis
yang ketat.

Kerajaan Singapura juga mengambil berat
1entang pendidikan bakal-bakal pemimpinnya.
Media penyiaran di sini furut metrnainkan
peranannya melalui Perkhidmatan Media Pen-
didikan Singapura. Sistem penyiaran televisyen
pendidikan Singapura ini amat berkait rapat
dengan dasar Kementerian Pelajaran Singapura.
Jadi penyiaran di Singapura juga merupakan
alat bantu mengajar dalam sistem pelajarannya,
dan pelajaran, sayugia diingatkan, adalah satah
satu imput pembangunan yang asas. Peranan
media di sini iatah sebagai pembolehubab ten-
gah yang boleh meningkatkan lagi pemboleh-
ubah-pembotehubah  akibat yang merupakan
prerequisites  pembangunan. Ini bersesuaian
dengan formula ‘magic multiptier’ yang disaran-
kan aleh Rogers {sila rujuk muka surat 4).



Tidak banyak dapat diperkatakan tentang
peranan penyiaran di Singapura terhadap
pembangunan negara secara total. Walau bagai-
manapun, sistem penyiarannya adalah digalur-
kan mengikut dasar-clasar dan ideologi peme-
rintah dan berobjektifkan matlamat-matiamat
pembangunan negara. Namun begitu setakat
mana ianya berkesan masih belum dikaji
dengan mendalam, Tetapi apabila kita melihat
kebersihan bandar Singapura, kita akan teringat
kepada kempen yang dijalankan melalui RTS —
apakah hakikat ini menunjukkan keberkesanan
media penyiaran di Singapura? Kebelakangan
ini, RTS ditukar pamanya dan kini menjadi
sebuah perbadanan, iaitu Perbadanan Penviaran
Singapura. Perubahan ini, walau bagaimanapun
bukan bererti perubahan matlamat penyiaran
di Singapura — malah peranannya sebagai agen
dan penyampai mesej pembangunan negara se-
makin diperberatkan. Kesannya masih menjadi
persoalan besar.

Thailand

Thailand merupakan sebuah negara yang
agak unik sedikit di dalam ASEAN ini. Ini ialah
kerana pensejarahan niegara ini adalah berlainan
sedikit dari negara-negara ASEAN yang lain —
ianya tidak pernah dijajah secara tangsung.
Walaupun demikian, ini bukan bererti Thailand
itu ialah sebuah negara merdeka vang juga
merdeka dari masalah-masalah rumit. Keadaan
fizikal dan sifat geografis Thailand yang diciri-
kan dengan permukaan bumi yang menyulitkan
perhubungan menyukarkan usaha pembangun-
an negara, Begitu juga dengan hutan tebal yang
terdapat di tanahtinggé Thailand; tempat-tempat
ini menjadi tempat persembunyian anasir-anasir
subversif yang mengancam keselamatan dan
kestabilan politik negara. Kependudukannya
pula adalah bersifat pelbagai etnik dan tribal
dan ini menimbulkan masalah integrasi bangsa
untuk perpaduan negara. Kependudukan se-
begini mewujudkan satu sikap ‘complacement’
di kalangan rakyat Thai, iaitu mereka seolah-
olah tidak sedar akan apa yang berlaku di
negara mereka dan justeru itu kurang atau tidak
menyertai kegiatan-kegiatan vyang dijalankan
untuk pembangunan negara. Sikap ini adalah

paling ketara di kalangan kumpulan-kumpulan
etnik dan tribal di kawasan pergunurigannya.

Justeru itu sebagai sebuab negara vang
sedang membangun, Thailand mempunyai bebe-
rapa keutamaan tertentu: antaranya ialah untuk
menggalakkan penyertaan rakyat dalam ran-
cangan-rancangan pembangunannya, membawa
rakyat dari satu keadaan cornpfacent dan penuh
apatiry kepada satu keadaan di mana kesedaran
untuk membangun adalah nyata, dan untuk
menyediakan peluang-peluang demi mencapai
keadilan sosial, kesamaan dan kebebasan dari
ancaman-ancaman dan tekanan-tekanan subver-
sif, terutamanya dari golongan komunis, serta
mencapai  kestabilan poiitik negara. Apakan
penyiaran di Thailand mengambil kira akan
mattamat-matlamat pembangunan ini?

Penyiaran di Thailand adalah di bawah
kawalan kerajaan melalui Jabatan Perhubungan
Awamnya atau PRD. PRD ditugaskan untuk
menentukan bahawa kesemua program vyang
disiarkan adalah *in good taste and do not
threaten public safety and security™ {(Lent
1978:125). Dem! menjamin bahawa penyiaran
di Thaiiand, sama ada berbentuk perdagangan
atau bukan perdagangan, mermainkan peranan
yang positif untuk membentuk lelain jentera
pembangunan negara, satu peraturan kerajaan
mengenai radio dan televisyen telah digalurkan
dalam tahun 1975. Peraturan tersebut mem-
punyai matlamat:

i untuk memajukan polisi negara dan

mengutarakan keistimewaan awam
dalam tentera, politik, ekonomi dan
kemasyarakatan;

i membujuk rakyat untuk yakin ter-
hadap negara, agama dan raja;

iii  memupuk perpaduan di kalangan
rakyat Thai;

iv  meninggikan  ketahanan  terhadap
musuh-musuh  negara, di {uar atau

dalam negeri;

v menyokong aktiviti pelajaran dan pen-
didikan kebangsaan;

¥i menyampaikan informasi kerajaan dan
berita demi melahirkan rasa perse-



fahaman di kalangan rakyat;

vii menggalakkan orang ramai untuk mem-
praktikkan adat resam tradisi dan
bahasa Thai; serta,

viii) memberikan pengetahuan dan hiburan
yang mendatangkan faedah kepada
rakyat.

Jelasnya matlamat-matlamat tadi menunjukkan
bahawa dari segi polisi, penyiaran di Thailand
dibentuk supaya menjadi alat bantu kepada
usaha pembangunan negara. Apakah dari segi
praktiknya penyiaran di Thailand mampu
memainkan kesemua peranan-peranan  itu?

Kajian yang dibuat oleh Universiti Tham-
masatt dalam tahun 1975 menunjukkan bahawa
kebanyakan isi kandungan media penyisran di
Thaitarid adalah bercorak hiburan {58.9%}). Jadi
di manakah letaknya keutamaan-keutamaan
yang telah digariskan dalam peraturan yang k-
sebut tadi?

Namun begitu, penyiaran di Thailand
banyak menyalurkan berita-berita yang ber-
hubungan dengan pembangunan negara. Kajian
pula menunjukkan bahawa taraf credibifity
berita-berita ini, terutamanya melalui radio,
adalah tinggi dan berpengaruh di kalangan
rakyat. Ini adalah satu kesan positif yang dapat
menunjukkan peranan penyiaran di Thailand
dalam usaha untuk menyedarkan rakyat ®n-
tang kepentingan pembangunan justeru meng-
galakkan penyertaan mereka.

Kerajaan Thai mendakwa bahawa penyiar-
an di Thailand digunakan untuk tujuan pem-
bangunan sosial dan ekonomi negara. Tetapi
beberapa constraint tertentu membataskan
tujuan ini daripada dirasai sepenuhnya; kajian
Universiti Thammasatt menunjukkan bahawa
rakyat Thai menggunakan radioc sebagai teman
dan mendengar apa yang sedap sahaja tanpa
mengira atau mengambil berat tentang mese]
yang hendak disampaikan — jadi apa jadi den-
gan mesej-mesej itu? Mungkin penyiar-penyiar
Thai harus mencari jalan baru supaya constraint
ini dapat diubah untuk menjadi resource. Ini
pula mungkin tersekat kerana adanya prasangka
bahawa penyiar-panyiar di Thailand merupakan

di antara kakitangan-kakitangan Kerajaan yang
paling korup (Manit Varin 1978:17).

Dapatiah dirumuskan di sini bahawa
peranan penyiaran di Thailand dalam pemban-
gunan negara adalah agak kabur, walaupun di
peringkat polisinya kelihatan kemas. Lantaran
itu, mungkinkah satu dasar baru harus digubal
supaya peranannya seria potensi peranannya
untuk menjadi alat bantu pembangunan negara
akan lebih berkesan?

Rapublik Indonesia

Seperti Republik Filipina, Republik Indo-
nesia juga merupakan sebuah negara merdeka
yang menggabungkan ribuan pulau di Nusantara
dalam satu sempadan politik. Justeru ity
Republik ini mengalami masalah keterpisahan
fizikal yang nyata yang juga membawa kepada
masaldh-masalah turutan sepertd integrasi dan
perpaduan bangsa. Sejarah penjajahannya pula
adalah penuh dengan kisah-kisah penindasan
oleh tuan-tuan penjajab, iaitu penjajah Belanda,
Portugis dan Inggeris serta Jepun {ketika
Peperangan Dunia Kedua)., Dasar-dasar pem-
bangunan pertaniannya yang tidak rata, menim-
bulkan masalah kemiskinan dan ketidaksamaan
agihan kekayaan negara yang berlarutan di desa-
desa hingga ke hari ini. Untuk mengatasi
masalah-masalah ini Kerajaan ndonesia meng-
galurkan beberapa matlamat pembangunan se-
sual derigan konsep dan falsafah Pancasila yang
menjadi teras pembangunan negara. Bagaimana-
kah pula kedudukan penyiaran di Indanesia
dalam membantu usaha-usaha ini?

Sejak awal lagi penyiaran di Indonesia
memainkan peranan untuk memenuhi ke-
hendak-kehendak semasa negara, Misalnya, apa-
bila Radic Republik Indonesia ditubuhkan
datam tahun 19485, janya merupakan badan bagi
Kerajaan untuk menyebarkan fahaman nasiona-
lisme supaya rakyat bersatu menentang pen-
jajaghan  dan imperialisme demi mencapai
pembangunan  yang sebenar-benarnya ke
Indonesiaan. Begitu juga dengan Televisyen
Republik Indonesia (TVRI} yang berperanan
sebagai alat penyampai mese] pemerintah ke-
pada rakyat. Ini jelas semasa Kerajaan |ndonesia
menjalankan kempen demokrasi berpandu di



awal tahun enam-puluhan. Demokerasi berpandu
ini dianggap penting untuk pemerintah kerana
ianya merupakan satu sistem politik vang dapat
menggiatkan penyertaan rakyat dalam usaha
pembangunan sosioekanomi negara. Justeru
TVRI memainkan peranannya dalam kempen
ini dengan menumpukan perhatiannya kepada
penerbitan yang bercorak  “politik-patriot-
propagandis”,

Selaras dengan konsep Pancasila, penyiaran
di Indonesia menunjukkan toleransi agama.
Toleransi agama merupakan ciri penting bagi
mewujudkan integrasi dan perpaduan bangsa
Indonesia. Lantaran tertubuhlah  unit-unit
penviaran yang menggalakkan penyiaran ber-
corak keagamaan bagi pendidikan rakyat
Indonssia yang mengamalkan pelbagai keperca-
yaan. Sebagai contoh ialah Sanggar Prathivi,
iaitu unit penyiaran kawalan Kerajaan khusus
untuk kaum Katholik. Unit ini bertujuan untuk
mengubah nilai masyarakat kepada yang lebih
positif untuk pembangunan dan perpaduan
bangsa serta menjadi model subsistem komuni-
kasi yang diarahkan kepada pembangunan
nasional.

Sebagai usaha membantu pembangunan
pertanian dan pembangunan desa, penyiaran di
Indonesia menunjukkan peranannya yang nyata
dan berkesan. Ini ialah melalui siaran yang khu-
sus ditujukan kepada masyarakat desa ber-
bentuk radio farm forum, iaitu Siaran Pedesaan.
Siaran Pedesaan ini ialah satu alat sokong-bantu
kepada aktiviti perkembangan pertanian dan
pembangunan desa di Indonesia, dan dikendali-
kan oleh radioradio daerah. Kumpulan-
kumpulan pendengar ditubuhkan di perdesaan
yang berkenaan untuk mendengar, berbincang
dan bertindak -hasil dari siaran yang dibuat.
Mengikut Eschenbach, siaran ke desa-desa me-
lalui kumpulan pendengar (listening groups)
setakat ini adalah cara yang paling cekap untuk
komunikasi desa dan amatlah berguna untuk
tujuan pengembangan mesej-mesej pembangun-
an. Walau bagaimanapun, Siaran Pedesaan ini
dibantu kuat oleh lelain corak komunikasi
seperti komunikasi prasemuka dan organisasi
akhbar, Jadi Siaran Pedesaan adalah saty alat
yang penting untuk mengatasi masalah-masalzh

petani, menambahkan pengetahuan petani dan
membantu kakitangan-kakitangan pengembang-
an menjalankan tugas mereka (Eschenbach
1972},

Jelasnya penyiaran di Indonesia memang
bertujuan memandu rakyat ke arah pembangun-
an kebangsaan; rancangan-rancangan TVRI dan
RRI menekankan pendidikan, informasi yang
sejajar dengan falsafah kebarigsaan Pencasila.
Pengawasan Kerajaan terhadap stesyen-stesyen
peniyiaran membuktikan kepercayaan pemutus-
pemutus dasar di Indonesia bahawa media
massa bukan setakat menyebarkan informasi
dan membentuk pendapat politik, tetapi juga
boleh bertindak sebagai agen perubahan sosial
dan modenisasi. Radio, terutamanya, dipersepsi-
kan sebagai mekanisme untuk mengatasi jurang
fizikal dan psikologis antara desa dan kota,
serta menguatkan integrasi sosial dengan
penyebaran informasi dan persamaan bentuk
hiburan (Jakob Oetama 1978:82).

Malaysia

Malaysia dianggap sebagai sebuah negara di
Asia Tenggara yang sedang mengalami per-
tumbuhan ekonomi dan pembangunan yang
paling membanggakan. Dari seqi fizikal dan
geografis Malaysia agak beruntung sedikit
kerana tiadanya halangan-halangan yang hesar
yang boleh merumitkan perhubungan dan
komunikasi, Keterpisashan fizikal negeri-negeri
Sabah dan Serawa kdari Semenanjung dapat
diatasi melalui teknologi komunikasi, jaitu
dengan penggunaan troposcatter dan ssacom.
Dari segi politik, tanya merupakan antara yang
paling stabil di negara sebelah sini. Dari segi
kependudukan pula, Malaysia ialah negara
muda yang mempunyai penduduk dari pelbagai
etnik, bahasa dan agama. Ini terhasil dari dasar-
dasar penjajahan yang dialami semasa sejarah
penjajahan Malaysia. Keadaan ini menimbulkan
beberapa masalah integrasi dan perpaduan ke-
bangsaan dan pembentukan identiti Malaysia.
Oleh itu, Kerajaan Malaysia mempunyai dua
matlamat utama melalui rancangan-rancangan
pembangunan lima tahunnya dan Dasar Eko-
nomi Baru yang digubal dalam Rancangan
Malaysia Kedua 1970 — 1974. Ini jalah usaha



membasmikan kemiskinan dan  menyusun-
semula masyarakat Malaysia tanpa mengira
bangsa, keturunan dan agama. Di fmanakah
letaknya peranan penyiaran di Malaysia dalam
membantu usaha ini?

Di Malaysia, sistem penyiarannya adalah di
bawah pengawasan Kementerian Penerangan. Di
peringkat potisi, penyiaran di Malaysiadiperaku-
kan dan dipertanggungjawabkan sebagai alat
penting untuk membantu dan wmenyedarkan
rakyat kepada wusaha-usaha dan dasar-dasar
pembangunan  negara. Radio  Televisyen
Maiaysia (RTM} ditubuhkan dengan lima mat-
lamat penting yang dapat dianggap sebagai
bingkai atau kawasan kegiatannya, fartu:

i menerangkan secara mendalam dasar

dan rancangan Kerajaan dengan meng-
adakan liputan yang seluas-luasnya
bagi membolehkan rakyat memahami
dengan tepat dasar-dasar dan rancang-
an-rancangan Kerajaan;

ii ~menggalakkan perhatian rakyat dan
cara mereka berfikir untuk melahirkan
perubahan-perubahan sikap yang se-
jajar dengan kehendak-keheridak dan
dasar-dasar Kerajaan;

iii  membantu lahirnya kesedaran sivik
dan menggalakkan perkembangan seni
dan kebudayaan Malaysia;

iv  mengadakan bahan yang sesuai untuk
ilmu pengetahuan am, penerangan am
dan hiburan; dan

v membantu mewujudkan perpaduan
kebangsaan melalui Bahasa Malaysia

dan membentuk satu  kebudayaan
nasional di kalangan masyarakat bes-
bilang kaum,

{Jaafar Kamin 1979:5)

Kelimalima matlamat ini dengan jelas menun-
jukkan peranan RTM sebagai penyampai makiu-
mat dan dasar pemerintah kepada rakyat bagi
tujuan pembangunan negara secara total. Dalam
semua matlamat ini, yang paling penting dari
segi komunikasi ialah peranan RTM dalam
menimbulkan perubahan sikap pendengar dan
penonton serta menimbulkan daya berfikir

(to agitate) yang positif. Sejauh manakah RTM
memenuhi matlamai-matlamat ini?

Adalah sukar untuk mengetahui secara
khusus sejauh mana RTM berkesan untuk
memenuhi matlamat-matfarmatnya. kni disebab-
kan kurangnya atau tiadanya kajian-kajian khas
yang dibuat untuk meneliti keberkesanan RTM
dalam memainkan peranannya sebagai afat-
bantu usaha pembangunan negara, seperti yang
tertera melalui matlamat-matlamatnya. Namun
begitu beberapa pemerhatian Kasar mesnunjuk-
kan bahawa RTM boleh dianggap berjaya datam
mencapai beberapa matlamat tertentu. Umpa-
manya RTM berjaya menimbulkan minat dan
meninggikan kesedaran orang ramnai tentang
seni dan budaya tanah air. Pendedahan yang
dibuat oleh RTM melatui Pertandingan Pesta
Dendang Rakyat dan sebagainya serta siaran
lagu-tagu dan muzik-muzik tradisional Mataysia
adalah agak mengesankan.

Seperkara lagi yang menarik tentang RTM
jatah usaha gigih yang dimainkannya sebagai
saturan maktumat pembangunan dari Kerajaan
dan agensi-agensi pembangunan yang khusus
ditubuhkan untuk pembangunan desa, umpama-
rya FELDA dan RISDA. Ini jelas melalui
rancangan-rancangan seperti Halaman Pertanian,
Pembangunan Desa dan rancangan-rancangan
buatan berbentuk kapsul, Lebih menarik lagi
apabila kita teliti struktur dan bahagian-bahagi-
an yang terdapat di dalam organisasi RTM atau
Jabatan Penyiaran Malaysia; RTM mempunyai
bahagian khas yang menerbitkan rancangan-
rancangan khusus untuk menyampaikan maklu-
mat pembangunan dan meninggikan kesedaran
rakyat terhadap usaha pembangunan negzra
vang dilaksanakan oleh Kerajaan. Bahagian ini
dinamakan Bahagian Pembangunan dan Pertani-
an. Peranan terpenting Bahagian ini ialah untuk
mengorientasikan masyarakat Malaysia kepada
Dasar Ekonomi Baru Kerajaan serta usaha pem-
bangunan desanya. Perkhidmatan pembangunan
ini bekerjasama rapat dengan kementerian-ke-
menterian berkensan, jabatan-jabatan dan
badan-badan berkanun yang terlibai langsung
dengan projek-projek pembangunan setempat
dan nasional {Adhikarya 1977:8). Usaha seperti
ini harus dipuji dan disanjung tinggi. Untuk



melicinkan lagi usaha ini, kajian-kajian tentang
keberkesanan rancangan-rancangan vang di-
terbitkan oleh Bahagian ini harus dibuat dengan
luasnya,

Jadi isi kandungan rancangan-rancangna
RTM  sememangnya dirangka khas untuk
memenuhi matlamat-matiamatnya sebagat
penyampai maklumat dan alat untuk menyedar-
kan rakyat supaya bergiat dan menvertai projek-
projek pembangunan vang dirancangkan. Ini
adaleh nyata sehinggakan ada orang yang
mengatakan fancangan-rancangan RTM adalah
propagandistik, Penyiar-penyiar di Malaysia
sedar akan dakwaan ini, lantaran media penvyiar-
an semakin giat digunakan sebagai alat penyebar
pembangunan dan dengan humble, mereka
mengakui sekiranya media mereka itu bercorak
propaganda, maka propaganda mereka ity
haruslah baik dan boleh dipercayai. Maka
wujudlah RTM atau penyiaran di Malaysia se-
bagai satu badan utuh untuk tujuan memper-
majukan fpromote) kempen-kempen pern-
bangunan negara.

Kesimpulan

Dari  penjelasan yang telah dihuraikan,
maka adalah terang bahawa penviaran di negara-
negara di kawasan ASEAN sememangnya di-
rangka mengikut perspektif pembangunan
negara masing-masing. Di peringkat dasar atau
polisi, penvyiaran diakur sebagai berperanan
penting untuk mewujudkan satu iklim vyang
sesuai untuk proses pembangunan yang pesat
dirancang dan dilaksanakan. Dasar-dasar serta
sistem penyiaran di negara-negara ini menunjuk.
kan peranan penvyiaran vang pramising dalam
pembangunan negara.

Namun begitu, beberapa masalah dasar
menimbulkan bebzrapa constraing yang mem-
bataskan penyiaran dari memainkan peranan-
nya secara keseturuhan. Pertarma ialah masalah
geografis yang menghalang bpemasangan alat-alat
transmiisi  penvyiaran, justeru menyekat siaran
kepada setiap pelusuk negara. Ini adalah paling
dirasai di Filipina, Indonesia dan Thaitand.

Kedua ialah masalah kekurangan kuasa
elektrik di kawasan perdesaan  kebanyakkan

negara-negara ASEAN. Ini membataskan peng-
gunaan alat-alat penyiaran yang memerlukan
kuasa elektrik, dan menyekat penduduk-pen-
duduk desa dari penggunaan radio dan televis-
yen. 'B samping itu juga, alat-alat penyiaran
yang bermutu tinggi, terutamanya televisyen
adalah mahal harganya dan lebih merupakan
satu identifikasi urban. Kemungkinannya, se-
jumlah besar target audience'pembangunan
ticlak dapat menerima mesej-mesej yang disalur-
kan melalui media penyiaran ini. ini merupakan
satu ironi dalam pembangunan.

Seperkara lagi falah masalah bahasa yang
begitu ketara sekali dialami di Indonesia,
Thailand dan Filipina. Di negara-negara inj,
terdapat banyak bahasa pertuturan yang musta-
hil dapat diuruskan sepenubnya melalui media
penyiaran, Perkara inj dapat diatasi dengan
mengadakan atau menambahkan siaran-siaran
daerah yang menggunakan loghat-laghat tem-
patan, tetapi ini memakan belanja yang banyak.
Sejauh manakah negara-negara sedang mem-
bangun di rantau ASEAN ini mampu mem
biayai usaha ini?

Penyiar-penyiar di negara-negara ASEAN
iuga mengalami dilema oleh kerana rancangan-
rancangan yang banyak diimpot. Rancangan-
rancangan ini pula amat popular di kalangan
penonton. Penyiar-penyiar pula harus berhati-
hati supaya fancangan-rancangan yang di-
datangi dari luar ini tidak membentangkan isy-
isu yang boleh memudaratkan negara. Namun
begitu, masih terdapat unsur-unsur serta nilai-
nilai kebaratan yang boleh meruntuhkan nilai-
nilai serta adat tradisional masyarakat tempatan
dalam rancangan-rancangan luar ini. Dalam
usaha mengekalkan unsur-unsur dan nilai-nilaj
tempatan ini, penyiarpenyiar berada di persim-
pangan yang sukar dipilih arah tujuannya: sama
ada untuk memenuhij kehendak penonton dan
membiarkan aliran masuk rancangan luar
denigan fuas atau menambahkan rancangan
tempatan yang berpandukan polisi-polisi ter-
tentu dan menghadapi cemuhan penonton ke-
mudiannya,

Media penyiaran juga mengalami masalah
air time atau waktu siaran, Sebagai contoh kita
lihat apa yang dialami oleh RTM. Agensi-agensi



pembangunan di Malaysia, seperti RISDA,
FELDA dan FELCRA amat memerlukan bantu-
an RTM untuk menyalurkan informasi dari
mereka untuk sasaran masing-masing. BTM pula
mengalami masalah untuk menempatkan mesej-
mesej ini dalam program-program tertentu
kerarna masa siaran adalzh terhad dan singkat.
RTM cuba mengatasi masalah ini melalui
rancangan-rancangan pembangunan yang ber-
corak kapsul,

Dapatlah dirumuskan di sini  bahawa
masalah-masalah tadi menyekat penyiaran atau
media penyiaran dari memainkan peranan se-
penuhnya sebagai alat bantu pembangunan
negara. Namun begitu, usaha-usaha selanjutnya,
mungkin di peringkat serantau, boleh dipertim-
bangkan untuk mengatasi apa yang dikatakan
oleh Katz dan Wedell sebagai “the constraints
that cause promise to diverge from performance”
(1978:12}.

